
第三十八回第三十八回  尋少青黃石虛興救可師　薦小黑紫霞大作無遮會尋少青黃石虛興救可師　薦小黑紫霞大作無遮會

　　黃石莊，自顏少青私攜無知、雪燕、足足、秋娥、更生等言往徵悉利，龍飛知之，而連錢不知也。龍飛時托虛語以安連錢。及

數月，無耗，連錢乃集諸娘子商議。使韓杰張小微服尋訪少青消息。韓杰從東路，沿青草、桃花諸鄉而去，張小從西路，沿牢闌、

豬頭諸鄉而往。悉利與胡廬鄉只隔一水，張小至胡廬，詢諸父老，並無黃石兵徵悉利之事。因渡凌溝，至鐵山投宿客店。是夜，店

中客多，因與一軍士同宿，話甚相投，各叩姓名行止。軍士言欲往黃石莊為人寄書，細詢之，語復吞吐。張小大疑，待軍士眠熟，

竊其書，從燈下觀之，封皮上有玉夫人字樣。正欲喚醒軍士，問這書來歷，軍士醒見張小竊窺其書，大怒拔刀來殺張小。張小眼

快，蹲入床下。軍士揮刀向床下斲去。那床下從內看外甚明，張小縮在一旁，待刀斲至，兩手把其臂，以口咬他拿刀的拳頭。軍士

負痛，遂放了刀。張小曰：「你這人好莽撞。你道我是甚人，怕我看你的書。這書正是寄我的，你卻不懂。」軍士曰：「呸，你是

甚麼人，敢向我跟前假冒。你實說呵，饒你。」張小曰：「某乃黃石玉夫人心腹，今奉夫人命查訪莊公消息，好容易遇這一封書，

這書不是寄我的，寄誰？」軍士曰：「我卻不信。」張小曰：「你不信時，某與你同見夫人便分曉。」　　二人遂收拾行李，一同

回至黃石，將這書呈繳連錢。連錢拆書看時，正是少青的書，備言入贅公挪之事。又言將興師往平紫霞，建都於此，作萬年基業，

夫人可權稱黃石莊公，令諸娘子起兵相助等語。連錢以書示嬌鸞，集諸娘子議其事。香香怒曰：「公挪與咱們風馬牛不相及，何故

攘人老公。咱們何不打平無力，奪回顏郎，再行計較。」連錢使人往養晦亭請龍飛娘子，說知其故。龍飛曰：「曩余余子解錦囊中

文有王都紫霞洞五字，顏郎久欲都此，以應讖文。恐諸娘子阻撓故率無知、雪燕等私往無力莊就婚，欲借公挪兵力得紫霞而都之，

以號令笏山。夫人何不擇莊勇之謹厚者守莊，而率諸娘子興師相助，不令公挪等獨擅功名也。至於稱公與否，惟夫人自決之。」嬌

鸞曰：「儂等數年來經營黃石心力並瘁，糧足兵強憑險負固，獨霸東南，十字關南盡為吾有，亦足自豪矣。乃棄此現成基業，而爭

群盜之巢穴，以為應錦囊之懺，不亦惑乎。且此錦囊安知非那花容捏造，使老尼誆足足，相驚以為神驗歟。何人皆不能解，而彼獨

知也。」連錢曰：「然則娘子之意，欲如何？」嬌鸞曰：「為今之計，夫人宜修回札，剖陳利害，使銀銀姊妹迎請回莊，高臥竹山

黃石之間，相時而動。若迷溺已深，不思返駕，不妨力劫而回。雖非以順為正，猶勝旁觀袖手視夫婿如路人也。夫人請三思之。」

連錢問銀銀曰：「欲令娘子往無力迎莊公娘子願往麼。」銀銀未及答，只見炭團大呼曰：「兒願往。」香香、鐵鐵齊聲曰：「咱是

必往的。」銀銀曰：「我們打伙兒同往罷。」連錢曰：「你們打伙兒同去，誰與守此竹山。」連日議不決，忽傳韓杰請見。連錢傳

進韓杰曰：「莊公消息查訪未詳，今有北可莊飛虎內遭飛熊之難，外迫潛光之兵，亡在旦夕，今使莊勇求救，立等回音。」連錢

曰：「令彼且回，為道即日興師了。」於是集諸娘子議救可之策。嬌鸞曰：「強鄰自相吞併，我之利也。況顏公未回，可以有辭於

可。」龍飛曰：「不可，我既受北可歲供，即吾屬莊矣，義不可不救。況蚌鷸相持，無異熊虎構釁，漁人者紹潛光也。彼以重兵臨

之，必破兩可，我何利焉。兩可破，則軍氣銳，雖十字關，恃韓人為屏御，彼徜以得勝之師，從羊蹄徑襲我，不能無所慮。以利言

之，亦不可不救。」連錢曰：「娘子之言是也。就煩娘子率軍救可如何？」嬌鸞曰：「此小役耳，何勞龍飛娘子，儂往足矣。」龍

飛不與爭，辭回養晦亭去了。

　　嬌鸞並不用莊勇，點莊兵一千，獨與炭團、香香、鐵鐵，及幾個心腹女侍，軍於十字關前，而實徘徊觀望，無救可意。故紹潛

光得併吞兩可，據而有之。香香謂嬌鸞曰：「出師無名，何以回見夫人。今顏郎拋了咱們，贅於無力，何不乘此未餒之師，長驅直

攻無力，奪回顏郎，免咱們日夜懸望。」嬌鸞曰：「娘子之意則美矣，然而未可行也。今潛光據有可莊，兵勢正盛，我徵無力，必

過碣門，倘彼軍截吾前後，片甲不回矣。」香香曰：「雖然，娘子為咱代白夫人，咱將單騎往覓顏郎矣。」拿著大斧便行，嬌鸞那

裡拗得住。又見炭團拿著銀稜鐧，鐵鐵拿著九齒耙一齊嚷曰：「我們從香香娘子尋顏郎去也。」嬌鸞沒奈何，由他去了。即拔營回

莊。

　　卻說炭團、鐵鐵，並馬來追。香香剛至碣門，見前面一簇人馬，圍住香香廝殺。香香的斧已是逢著便做兩截的，那禁得炭團的

鐧，鐵鐵的耙，如驟風急雨，無人敢近。三人從屍飛血灑中，殺開條路，連騎而走。是夜，投宿十三紹鄉。鄉長紹無憂，聞黃石三

娘子至，令夫人迎接進府。無憂又拜見了故莊主炭團。一面以禮相待，一面私與夫人謀，若將三娘子縛獻紹公，功不小。夫人大驚

曰：「不可。炭團是我們舊莊主，他父親待你不薄，負心之事，切不可為。況嬌鸞知道，怎肯干休。不如留著父子之情，他日好相

見。無憂沉吟不決，連夜又集鄉勇酌議。鄉勇皆慫恿無憂，將欲下手，又畏炭團之勇。時天已明，正欲點齊鄉兵，然後舉事。夫人

私見炭團以無憂之謀告之，使之行而厚其贈。炭團大怒，與鐵鐵、香香將府門打破，來尋無憂。見一簇鄉勇鄉兵，正在這裡鬧著，

炭團一鐧當先，香香、鐵鐵繼後將鄉勇鄉兵，打得星散。炭團仍不肯便去，東撞西撞，尋人廝殺。鐵鐵、香香拉著，遂離了十三紹

鄉，投西北而去。一日，將至蓬婆，見一山蟠曲如蛇，山上盡虯乾鯨髯的大杉樹。三人駐了馬，在樹下納涼。鐵鐵走入綠杉林中，

尋地小解。迎面一株杉樹，有個人如吊桶似的弔著，急看時，是個少年的尼姑。臉作漆光而眉目端好，急喚炭團、香香來這裡救

人。香香從下捧著尼姑的腳，鐵鐵爬上樹去將繩解了，又為他捻圓喉管，扶起上半身，不令睡下。漸漸的醒將過來，開眼見三個女

子圍住，情知是被他們救回了的。合著掌曰：「三位女菩薩多蒙救俺一命。只是俺既尋死，不願再生，還懇讓俺再上吊罷。」鐵鐵

曰：「我這師父端的為著何故，這等輕生。還與咱們說說，或者可以分憂。」那尼姑曰：「俺名小智，原與兩個師兄一個名大智，

一個名無智，三人據住紫霞洞，作那不長進的買賣。這一年，有兩個顏莊公的娘子，足足、更生，被俺們擒了。誰知大智私與足足

乘夜逃去，更生那一年又被甚麼趙狀元擄去，洞中只剩俺與無智打劫過活。誰知這大智長了發，嫁了顏莊公做娘子，今又偕那更生

娘子來俺洞裡，巧語花言將俺師兄無智說轉了心，蓄髮更衣，招那顏公在洞裡做押寨老公，俺看不過，說了他幾句，被他們趕將出

來，無地可棲，無飯可吃，又嫁不得人，故在這裡上吊的。」三人聽罷，惱將起來。炭團執著小智的手曰：「師父你何不亦長起發

嫁那顏公，何苦上吊呢。」小智曰：「只因俺臉兒黑，不中那顏公意，故此被逐。不知你三位何人？」炭團曰：「我們俱是顏莊公

娘子，正因莊公被你師兄迷惑，故跟尋到此，何難將你師兄殺卻，搶回莊公。只因這大智是我們教師，我們的武藝虧他傳受，怎忍

相負。故此礙著情面，左右俱難。你且帶我們到紫霞洞走走，見了莊公，我二人保你做個黑臉娘子。」香香、鐵鐵，都咦的笑起

來。小智大喜，願為三娘子引導。

